
Zn(OTF)2/ТBAF·3H2O КАТАЛИТИК СИСТЕМАСИДА АЦЕТИЛЕН 
СПИРТЛАРИНИНГ ОЛИНИШИ  

1Зиядуллаев О.Э., 1Отамухамедова Г.Қ., 1Аблакулов Л.Қ., 2Икрамов А. 
1Чирчиқ давлат педагогика университети, 2Тошкент кимё-технология институти. 

Аннотация. Ушбу ишда Zn(OTf)2/TBAF∙3H2O комплекс каталитик системаси ёрдамида молекуласида 
карбонил гуруҳи сақлаган алифатик, ароматик ва циклик кетонларнинг фенилацетилен иштирокида 
алкиниллаш жараёни асосида ацетилен спиртлари синтези тадқиқ қилинган. Танланган системада ацетилен 
спиртларини синтез қилиш жараёнига- ҳарорат, реакция давомийлиги, эритувчи ва катализатор табиати, 
бошланғич моддалар моль миқдори таъсири тизимли равишда таҳлил этилган ва олинган натижалар асосида 
жараён учун энг муқобил шароит топилган. 

Калит сўзлар: алифатик, циклик, ароматик кетонлар, фенилацетилен, тетра-н-

бутиламмонийфторид, рухтрифторметилсульфонат, реакция механизми, ацетилен спиртлари. 

 

ПОЛУЧЕНИЕ АЦЕТИЛЕНОВОГО СПИРТА В КАТАЛИТИЧЕСКОЙ СИСТЕМЕ 
Zn(OTF)2/TBAF·3H2O 

1Зиядуллаев О.Э., 1Отамухамедова Г.Қ., 1Аблакулов Л.Қ., 2Икрамов А. 
1Чирчикский государственный педагогический университет, 

2Ташкентский химико-технологический институт. 
Аннотация. В данной работе изучен синтез ацетиленовых спиртов на основе процесса 

алкинилирования алифатических, ароматических и циклических кетонов, содержащих карбонильную группу в 
своей молекуле, в присутствии фенилацетилена с использованием комплексной каталитической системы 
Zn(OTf)2/TBAF∙3H2O. Процесс синтеза ацетиленовых спиртов в выбранной системе-систематически 
анализировалось влияние температуры, продолжительности реакции, природы растворителя и 
катализатора, количества молей исходных веществ и на основе полученных результатов были найдены 
наиболее альтернативные условия для процесса. 

Ключевые слова: алифатические, циклические, ароматические кетоны,фенилацетилен, тетра-н-

бутиламмонийфторид, рухтрифторметилсульфонат, механизм реакции, ацетиленовые спирты. 
 

OBTAINING ACETYLENE ALCOHOLS IN THE CATALYTIC SYSTEM 

Zn(OTF)2/TBAF·3H2O 
1Ziyadullaev O.E., 1Otamukhamedova G.Q., 1Ablakulov L.K., 2Ikramov A. 

1Chirchik State Pedagogical University, 2Tashkent Institute of Chemical Technology. 
Annotation. In this study, the synthesis of acetylene alcohols based on the alkynylation process of aliphatic, 

aromatic and cyclic ketones with a carbonyl group in their molecule using the Zn(OTf)2/TBAF∙3H2Ocomplex catalytic 

system was studied. The influence of temperature, duration of reaction, nature of solvent and catalyst, mole amount of 

starting materials on the process of synthesis of acetylene alcohols in the selected system was systematically analyzed 

and based on the obtained results, the most alternative conditions for the process were found. 

Key words: aliphatic, cyclic, aromatic ketones, phenylacetylene, tetra-n-butylammonium fluoride, 

rouxtrifluoromethylsulfonate, reaction mechanism, acetylene alcohol. 

 

Кириш. Карбонил бирикмаларни алкиниллаш асосида ацетилен спиртлари синтезини 
амалга ошириш катта аҳамиятга эга, чунки алкинлар табиий маҳсулотлар ва биологик фаол 
молекулалар таркибида кенг тарқалган. Ацетилен спиртларининг молекуласида электрофил 
ҳамда нуклеофил марказларнинг мавжудлиги синтетик органик кимёда жуда кенг 
имкониятларни беради [1-3]. Сўнгги йилларда турли каталитик системалар ёрдамида 

карбонил бирикмаларни алкиниллаш асосида янги С-С боғини ҳосил қилишда сезиларли 
ютуқларга эришилди [4-14]. 2018 йилда Варшава университети олимлари томонидан изатин 
ҳосилалари асосида гомопропаргил спиртларини региоселектив синтези Льюис кислотаси 
катализатори сифатида мис трифлат ёрдамида сувли муҳитда нуклеофил реагент 
алленилборон кислотасидан фойдаланилиб амалга оширилди. Энантиоселектив синтез (S)-

SEGPHOS хирал лиганд ёрдамида амалга оширилганда энг юқори региоселективликка 
эришилди [16]. (S)-Br2-BINOL xирал лиганд ёрдамида алленилборон кислоталар юқори 
стериоселектив кетонларнинг билан реакцияси асосида учламчи гомопропаргил спиртлари 
синтези амалга оширилди [17]. Denmark ва унинг илмий жамоаси томонидан алдегидларга 
пропаргилсиланнинг нуклеофил бирикиши -20 оС ҳароратда 22 соат давомида, (R)-DM-

BINAP/AgBF4/TEA/KF каталитик система ва эритувчи метанол ёрдамида олиб борилганда 
11-77% унум билан молекуласида алкил, арил, ароматик, гетероароматик ва циклик 

радикаллар сақлаган ацетилен спиртлари синтези амалга оширилди [18]. 2019 йил 
Ҳиндистоннинг Kazi Nazrul университети ва Durgapur миллий технология институти 
олимлари томонидан сувли электрокимёвий шароитда электрофил- карбонил бирикмаларга 
металорганик пропаргил реагентларнинг нуклеофил бирикиши ZnCl2 ёрдамида олиб борилди 
ва самарали сувли электросинтез жараёни кашф қилинди. Ушбу рух тузлари бўлган сувли 
эритма реактивликни сезиларли даражада ёқотмасдан 5 циклгача қайта ишлатилганда ҳам 
ацетилен спиртлари унуми юқори чиқиши исботланди [19]. Молекуласида арил, гетероатом 
ва нафтил радикали тутган альдегидларнинг ацетиленбримид иштирокида этиниллаш хона 
ҳароратида CuCl ва Mn кукунлари ацетонитрил эритувчисида трифторацетил кислота 
ёрдамида олиб борилган бўлиб, турли ўринбосар сақлаган ароматик альдегидларнинг 
маҳсулот унумига таъсири ўрганилган [20]. 

Тажриба қисми. Ацетилен спиртларини синтез қилиш усули: (Намуна сифатида 
2,4-дифенилбутин-3-ол-2 синтези келтирилмоқда).  

Ацетилен спиртлари синтез қилиш реакцияси ҳажми 1000 мл сиғимга эга бўлган 
термик ва механик мустаҳкам шаффоф шишадан (BorSilicatium 3.3 маркали) тайёрланган 
икки қаватли реактор (AG!5720-1000 маркали)да олиб борилди. Реакторни оғзи олти 
тешикли шиша қопқоқ (AG!RU/C-100/6A маркали) билан ёпилади. Сўнгра реакторнинг 
дастлабки учта оғзига белгиланган тартиб асосида Димрота қайтарма совутгичи 
(AG!RU/TS24/40.300 мм маркали), аралаштиргич (AG!RU/2000Wϕ8 маркали), ўлчов 
диапазони -50 дан +150 оC гача бўлган рақамли термометр (Chectemp 1C маркали,) 

ўрнатилди. Дастлаб томизгич воронка (Izolab250/29/32 маркали) ёрдамида реакторга 10,4 г 
(0,025 моль) Zn(OTf)2, 7,8 г (0,025 моль) TBAF·3H2O ва 39 мл (0,75 моль) MeCN тўртинчи 
оғиз орқали кетма-кет равишда солинди ва улар 60 минут давомида ўзаро аралаштирилиб 
суспензия тайёрланди. Ҳосил бўлган суспензияга томизгич воронка орқали умумий ҳажми 18 
мл бўлган фенилацетилен (11,2 мл, 0,1 моль) ва Et3N (7 мл) эритмаси, томизгич воронка 
орқали умумий ҳажми 12 мл бўлган Et3N (7 мл) ва ацетофенон (6 мл, 0,05 моль) эритмаси 30 
минут давомида томизилди. Фенилацетилен, системада ҳосил бўладиган  
2,4-дифенилбутин-3-ол-2, оралиқ ва қўшимча моддалар полимерланиб кетмаслиги учун 
бошланғич реагентларни системага юборишдан олдин реактордаги суспензияга гидрохинон 
қўшилди. Реактордаги ҳарорат суюқ азот ёрдамида назорат қилинади, субстрат, реагент, 
катализатор ва эритувчидан иборат компонентлар реакторга тўлиқ берилгандан сўнг 
катализат даврий равишда -10 оC ҳароратда бир маромда узлуксиз равишда 30 минут 
давомида аралаштириб турилади. Ҳосил бўлган аралашма 360 минут давомида тиндирилиб, 
сўнгра диэтилэфир ёрдамида уч марта (3×25 мл) экстракция қилинди. Экстракция қилинган 
органик қатлам дастлаб эритувчилардан тозаланиб, сўнгра вакуумда ҳайдаш орқали 
фракцияларга ажратиб олинди. Жумладан, 21,3 г  
2,4-дифенилбутин-3-ол-2 алоҳида фракцияга ажратилди ва 96 % унум билан синтез қилинди. 



Химия и химические технологии 

 

“Развитие науки и технологий”        Научно–технический журнал              №4/2024                  178 

Ушбу усул бўйича метилэтилкетон, метилизопропилкетон, метилучламчибутилкетон, 
метил-п-толилкетон, метил-β-нафтилкетон, циклопентанон, циклогексанон ва камфорани 

фенилацетилен билан энантиоселектив этиниллаш реакцияси орқали 3-метил-1-

фенилпентин-1-ол-3 (92%), 3,4-диметил-1-фенилпентин-1-ол-3 (87%), 3,4,4-триметил-1-

фенилпентин-1-ол-3 (83%), 4-фенил-2-п-толилбутин-3-ол-2 (84%), 2-(нафтил-2)-4-

фенилбутин-3-ол-2 (86%), 1-(2-фенилэтинил)циклопентанол (90%), 1-(2-

фенилэтинил)циклогексанол (89%) ва 1,7,7-триметил-2-(2-фенилэтинил)бицикло [2.2.1] 

гептанол-2 (78%)ни синтез қилинди.  
Жараён химизми.Тадқиқот объекти сифатида танланган субстрат- метилэтилкетон, 

метилизопропилкетон, метилучламчибутилкетон, ацетофенон, метил-п-толилкетон, метил-β-

нафтилкетон, циклопентанон, циклогексанон, ва камфорага Zn(OTF)2/TBAF·3H2O каталитик 
системаси ёрдамида нуклеофил реагент фенилацетиленнинг бирикиш реакцияси асосида мос 
равишдаги ацетилен спиртлари синтези амалга оширилди. Реакция умумий схемаси ва 
механизми тадқиқот натижалари ва адабиёт манбалари асосида қуйидагича таклиф этилди 
[21-25]. 

 

Zn(OTf)2/TBAF
+

Et3N, MeCN, -10 oC, 120 мин.

1-9

 R C
O

R'

H2O
R

R'

OH

 
Бу ерда: R= Me, R'= Et (1); R= Me, R'= iPr (2); R= Me, R'= trBu (3);  

R= Me, R'=Ph (4); R= Me, R'= 
pTol (5); R= Me, R'= βNh (6); RR'= cPt (7); RR'= cHx (8); 

 RR'= Me3bicHe (9);  

 

Реакция механизми: Рух трифторметилсульфонат (Zn(OTF)2) ва кучли ишқорий 
муҳитни таъминловчи тетра-н-бутиламмоний фторид (TBAF) таркибли каталитик система ва 
донор-акцептор комплекс ҳосил қиладиган биполяр эритувчи ацетонитрил (MeСN) ёрдамида 
фенилацетилен кетонларнинг карбонил гуруҳидаги ўзида мусбат заряд сақлаган, sp2 

гибридланган углерод атомига нуклеофиль бирикиш реакцияси механизми тадқиқ қилинди. 
Бунда катализатор Zn(OTF)2 ацетонитрил эритмасида фенилацетилен молекуласидаги 
учбоғга ориентацион таъсир этиб π-комплекс ҳосил қилади, sp гибридланган углеродга 
боғланган протон эса триэтиламин молекуласидаги азот билан донор акцептор боғ ҳосил 
қилиб фенилацетиленни депротонланишига олиб келади, натижада системадаги рух 
трифторметилсульфонат тузининг катион қисми фенилацетилен аниони билан бирикиб 
барқарор нуклеофил реагент рух фенилэтинилтрифторметилсулфонат тузини ва 
электростатик тортишиш кучлари таъсирида комплекс бирикма – HNEt3

+OТf‒ни ҳосил 
қилади. 

+ZnOTf
MeCN

Zn(OTf)2/NEt3 HNEt3
+
OTf

 

 
Ҳосил бўлган нуклеофил реагент системага қўшилган кучли ишқорий муҳитни 

таъминловчи, реакция фаолланиш энергиясини камайтириб реакция тезлигини оширувчи 
ҳамда системада электроманфийлиги юқори бўлган фтор манбааси билан таъминловчи 
тетра-н-бутиламмоний фторид билан реакцияга киришиб, фенилэтинил 
рухтрифторметилсульфонатфторидтетрабутиламмоний комплекс тузини ҳосил қилади. 

MeCN

Фтор иони трифлат анионини ўзи томон силжитиб рух ва sp гибридланган орасидаги 
ион боғни узилишига ва системада эркин карбкатион ҳосил бўлишига олиб келади. 
Электроманфийлиги юқори бўлган кислород таъсирида карбонил гуруҳи кучли қутбланган 
бўлиб углерод мусбат формал зарядга эга бўлади ва системадаги карбкатионнинг нуклеофил 
хужуми таъсирида π боғ узилиб, sp2 гибридланган углерод sp3 гибридланган ҳолатга ўтади. 

Реакциянинг кейинги босқичида ҳосил бўлган маҳсулот сув таъсирида гидролизланиб, 
мос равишдаги ацетилен спиртлари ва дастлабки каталитик система қайта тикланади.  

Бунда системадаги комплекс бирикма – HNEt3
+OТf‒ алкоголятдан ажралган трифлат 

катиони билан таъсирлашиб Et3N, Zn(OTf)2 ва сувни ҳосил қилади. 
Олинган натижалар таҳлили. Zn(OTF)2/TBAF·3H2O каталитик системада ацетилен 

спиртлари унумига танланган кетонлар молекуласидаги ўринбосарлар табиати таъсири 
натижасида уларнинг реакцион фаоллиги ҳамда фазовий тузилиши таъсири ўрганилди. 
Юқори унумда маҳсулот олиш мақсадида кимёвий жараёнлар шароитлари тизимли таҳлил 
қилинди. Бунда реакция давомийлиги, ҳарорат, реагент ва субстратлар моль миқдорлари, 
катализатор миқдори ҳамда эритувчи табиати таъсири ўрганилди.  

Танланган кетонларни фенилацетилен иштирокида этиниллаш жараёни учун 
танланган юқори асосли каталитик система Zn(OTF)2 ва TBAF·3H2O нинг умумий миқдори 
0,025 ÷ 0,075 моль нисбатларда олинди (1-Жадвал).  

1-жадвал 

Ацетилен спиртлари унумига Zn(OTf)2/TBAF·3H2O миқдори таъсири  
(ҳарорат -10 oC, эритувчи MeCN, реакция давомийлиги 120 минут) 

АС 

Маҳсулот унуми, % 

Zn(OTf)2/TBAF·3H2O умумий миқдори 

0,025 моль 0,05 моль 0,075 моль 

1 85 92 88 

2 80 87 83 

3 76 83 78 

4 89 96 91 

5 77 84 81 

6 79 86 82 

7 84 90 87 

8 82 89 86 

9 71 78 75 

Катализатор миқдори 0,025 моль олинганда триэтиламин ёрдамида 
фенилацетиленнинг депротонланиши ва Zn(OTF)2 молекуласининг катион қисми 
фенилацетиленид аниони билан бирикиши ҳисобига нуклеофил реагент рух 
фенилэтинилтрифторметилсулфонат тузинининг етарли миқдорда ҳосил бўлмаганлиги 
сабабли реакциянинг фаолланиш энергияси ортиши ацетилен спиртлари кам миқдорда ҳосил 
бўлишига олиб келди. 

Тадқиқот таҳлилларига кўра катализатор умумий миқдорини 0,05 моль олинганда 
системада фаол ионлар сони ортиши ҳисобига уларнинг тўқнашувлар сони ортиши натижада 
реакция селективлиги юқори бўлиб, қўшимча маҳсулотлар энг кам миқдорда ҳосил бўлиши 
ацетилен спиртлари унуми максимум чиқишига замин яратди. Аммо катализатор миқдори 
реагент ва субстратнинг умумий миқдорига нисбатан 0,075 молга оширилганда ортиқча 
олинган катализатор реагент билан таъсирлашиб ацетиленид, реакция натижасида ҳосил 
бўлган ацетилен спиртлари билан таъсирлашиб алкоголят ҳамда юқори молекулали 
комплекс бирикмалар ҳосил бўлиши кузатилди.  

Кетонларни этиниллаш жараёни селективлиги ва маҳсулот унумига реакция 
давомийлигининг таъсири 60÷180 минут интервалларда тадқиқ қилинди (1-расм). Дастлаб 
реакция 60 минут давомида ҳарорат -10 оС олиб борилганида эритувчи ацетонитрил MeСN 

муҳитида танланган катализатор Zn(OTf)2/TBAF·3H2O каталитик фаоллигини тўлиқ намоён 
қилмаганлиги, фенилацетиленнинг эрувчанлиги ва диссоциацияланиши юқори чўққига 
чиқмаганлиги сабабли бошланғич маҳсулотлар тўлиқ реакцияга киришмасдан қолганлиги 
ёки 120-180 минутга узайтирилса системада қўшимча маҳсулотлар жумладан, алкоголятлар, 
винилокси эфирлар ацеталлар ҳосил бўлиши ацетилен спиртлари унумининг 
самарадорлигига салбий таъсир қилиши аниқланди.  

 

 
1-Расм. Маҳсулот унумига реакция давомийлигининг таъсири.  

 

Расмдан кўриниб турибдики, реакция 120 минут давомида олиб борилганида реагент 
ва субстрат ўзаро тўлиқ реакцияга киришиб энг юқори чўққи билан маҳсулот унумини 
кўрсатди ва илмий тадқиқот натижалари таҳлилига кўра ушбу жараёнда қўшимча маҳсулот 
миқдори сезиларли даражада камайганлиги аниқланди.  

Терминал ацетилен спиртлари унумига ҳарорат таъсири тадқиқ қилинди. Бунда 
каталитик компонент Zn(OTf)2/TBAF·3H2O умумий миқдори бошланғич моддалар массасига 
нисбатан 0,05 моль олинди (2-Жадвал).  

Zn(OTf)2/TBAF·3H2O каталитик системада ҳарорат частотаси 10 оС дан 0 оС га 
пасайтириб борилганда маҳсулот унумдорлиги ошиб борди. Ҳарорат яна 10 оС га 
пасайтирилганида эса энг юқори унум билан ацетилен спиртлари ҳосил бўлганлиги тадқиқот 
таҳлил натижалари асосида исботланди. Бунда реакциядаги каталитик система  
-10 оС ҳароратда юқори фаолланишга эга бўлиши, бошланғич моддалар диссоциацияланиши, 
ҳосил бўлган заррачаларнинг юқори энергияга эга бўлиши ҳамда заррачаларнинг бир-бирига 
нисбатан муайян ориентацияланиб таъсирлашиши, яъни селектив тўқнашувлар сонининг 
ортиши натижасида ацетилен спиртлари унуми 1- 85% dan 92% ga, 2- 81% dan 87% ga, 3- 

76% dan 83% ga, 4- 89% dan 96% ga, 5- 77% dan 84% ga, 6- 79% dan 86% ga, 7- 83% dan 90% 

ga, 8- 80% dan 89% ga va 9- 71% dan 78% ga кўтарилиши аниқланди. 

2-жадвал 

Ацетилен спиртлари унумига ҳарорат таъсири  
(реакция давомийлиги 120 минут, эритувчи MeСN) 

 

Аммо жараён -20 оС ҳароратда олиб борилганда қисман қайтар жараён кетиши, 
реакцияга киришмаган кетонлар конденсацияга учраши, ҳосил бўлган мос равишдаги 
ацетилен спирти молекуласида бир қанча реакцион марказ мавжудлиги ҳисобига қўшимча 

реакциялар бориши, жумладан, учбоғнинг полимерланиши, юқори молекулали смоласимон 
моддалар ҳосил бўлиши ацетилен спиртлари унумининг юқори чиқишига салбий таъсир 
кўрсатди. 

Танланган алифатик, алициклик, ароматик ва гетероароматик кетонларнинг 

фенилацетилен иштирокида нуклеофил бирикиш асосида алкиниллаш реакцияси реакцияси 
учун Zn(OTf)2/TBAF·3H2O кучли асосли каталитик системасида эритувчи сифатида 
ацетонитрилдан фойдаланилганда маҳсулот унуми самарали натижани берди. Бизга 
маълумки, нуклеофил бирикиш реакцияларида апротон этирувчи танланишига сабаб, у ўзида 
кислота табиатли водород атомини тутмайди аксинча таркибида умумлашмаган электрон 
жуфт тутувчи атомлар бўлганлигидан реагентнинг катион қисмини кучли сольватлаб, унинг 
электронга бўлган талабини муайян даражада қондиради. Яъни қутбли реагентнинг 
гетеролизини осонлаштириб, карбанион қисмини юқори нуклеофиллигини таъминлайди. Бу 
эса реакция тезлигининг ортишига сабаб бўлади. Ацетилен спиртлари синтези реакцияси 
бориши учун ацетонитрил қулай гомоген муҳит вазифасини ўтади ҳамда реакцияга 
киришаётган қаттиқ агрегат ҳолатга эга бўлган айрим реагент ва катализаторни эритмага 
ўтказиш учун ҳизмат қилди. Бундан ташқари MeCNнинг қовушқоқлиги пастлиги ва юқори 
эрувчанлик хусусиятига эга эканлиги реагент ва субстратларнинг ўзаро фазовий 
таъсирлашуви учун қулай шароит ҳосил қилади. Системадаги Zn(OTf)2 тузи 
гидролизланишида MeCN катализатор вазифасини бажариб бериши ацетилен спиртлари 
унумига ижобий таъсир этди. 

Реакция компонентлари (реагент ва субстрат) концентрацияси ўзгаришининг 
маҳсулот унумига таъсири ўрганилди. Бошланғич моддалар моль миқдори 3:1 нисбатда 
олинганда ситемадаги ортиқча олинган фенилацетилен реакция натижасида ҳосил бўлган 
ацетилен спиртлари билан таъсирлашиб винилокси эфирларга айланиши ҳисобига маҳсулот 
унуми камайиши, бошланғич моддалар эквимоляр нисбатда олинганда эса 
фенилацетиленнинг кетонлар билан тўқнашувлар сони, ионларнинг фаоллашуви етарли 
эмаслиги аниқланди.  

PhCCH:RC(O)R' 2:1 моль нисбатларда олинганда заррачаларнинг ўзаро муайян 
ориентацияланиб таъсирлашиш даражаси, яъни эффектив тўқнашувлар сони максимум 
орқали ўтиши, қўшимча маҳсулот миқдори эса минимум чиқиши кузатилди. 3-жадвалдан 

Ацетилен 
спиртлари 

Маҳсулот унуми, % 

Ҳарорат, оС 

-20  оС -10  оС 0  оС 10  оС 

1 88 92 85 59 

2 83 87 81 55 

3 79 83 76 51 

4 92 96 89 64 

5 81 84 77 52 

6 82 86 79 53 

7 86 90 83 57 

8 86 89 80 53 

9 75 78 71 49 

кўриниб турибдики, ушбу танланган нисбат энг юқори маҳсулот унумини таъминлаб берди. 
 

3-жадвал 

Маҳсулот унумига бошланғич моддалар миқдорининг таъсири  
(реакция давомийлиги 120 минут, эритувчи MeCN, ҳарорат -10 оС) 

Aцетилен спиртлари 

Маҳсулот унуми, % 

PhCCH:RC(O)R' моль нисбатлари 

3:1 2:1 1:1 

1 88 92 83 

2 84 87 79 

3 79 83 75 

4 92 96 88 

5 80 84 75 

6 83 86 78 

7 87 90 81 

8 85 89 79 

9 75 78 69 

Олиб борилган тадқиқот натижаларига кўра, танланган кетонларни 
Zn(OTf)2/TBAF·3H2O кучли асосли каталитик система ёрдамида ароматик алкинларнинг 
дастлабки вакили фенилацетилен иштирокида фенилэтиниллаш реакцияси қўш 
катализаторлари ёрдамида кальций карбид билан реакцияси MeCN эритмасида, 120 минут 
давомида, -10 оС ҳароратда олиб борилганда ацетилен спиртлар энг юқори унум (1- 92%, 2- 

87%, 3- 83%, 4- 96%, 5- 84%, 6- 86%, 7- 90%, 8- 89%, 9- 78%) билан синтез қилинди ва 
жараён учун энг муқобил шароит қилиб танланди. 

Физик-кимёвий тадқиқот усуллари. Cинтез қилинган терминал ацетилен 
спиртларининг тузилиши 1H-ЯMР ва 13C-ЯMР спектроскопия усулларида таҳлил қилинди.  

1 ‒ 1H ЯМР (400 MHz, CDCl3): δ 7.45-7.38 (m, 2H), 7.31-7.25 (m, 3H), 2.14 (s, 1H), 1.79 

(m, 2H), 1.57 (s, 3H), 1.09 (t, 3H); 13C-ЯМР (100 MHz, CDCl3): δ 132.0, 128.6, 123.1, 93.0, 83.7, 

69.5, 37.0, 29.7, 9.4. 

2 ‒ 1H-ЯМР (400 MHz, CDCl3) δ 7.45-7.38 (m, 2H), 7.33-7.27 (m, 3H),  2.00 (s, 1H), 1.53 

(s, 3H), 1.9 (1H,  m, CH), 0.91 (s, 6H); 13C-ЯМР (100 MHz, CDCl3): δ 132 (2C), 128.5 (2C), 

128.4, 122.7, 93.3, 83.6, 80.6, 39.4, 31.9, 16.3 (2C). 

3 ‒ 1H ЯМР (400 MHz, CDCl3): δ 7.45-7.37 (m, 2H), 7.33-7.27 (m, 3H), 2.00 (s, 1H), 1.53 

(s, 3H), 1.11 (s, 9H); 13C-ЯМР (100 MHz, CDCl3): δ 132.0, 128.5, 128.4, 123.3, 93.2, 84.2, 74.6, 

38.8, 25.5, 25.1 

4 ‒ 1H ЯМР (400 MHz, CDCl3): δ 7.74-7.72 (m, 2H), 7.90-7.80 (m, 2H), 7.47-7.46 (m, 2H), 

7.40-7.24 (m, 4H), 2.53 (s, 1H), 1.87 (s, 3H); 13C-ЯМР (100 MHz, CDCl3): δ 145.7, 131.7, 128.5, 

128.4, 128.3, 127.7, 125.0, 122.6, 92.5, 84.9, 70.4, 33.3 

5 ‒ 1H ЯМР (400 MHz, CDCl3): δ 7.62 (d, 2H), 7.49-7.47 (m, 2H), 7.33-7.32 (m, 3H,), 7.19 

(d, 2H), 2.41 (s, 1H), 2.37 (s, 3H), 1.86 (s, 3H); 13C-ЯМР (100 MHz, CDCl3): δ 13C-ЯМР (100 

MHz, CDCl3): δ 142.7, 137.4, 132.0, 128.5, 128.4, 128.3, 123.9, 122.6, 92.5, 84.9, 70.4, 33.3, 21.3. 

6 ‒ 1H ЯМР (400 MHz, CDCl3): δ 8.19 (s, 1H), 7.88-7.80 (m, 4H), 7.52-7.48 (m, 4H), 7.35-

7.34 (m, 3H), 2.59 (s, 1H), 1.95 (s, 3H)  

7 ‒ 1H ЯМР (400 MHz, CDCl3): δ 7.44-7.40 (m, 2H), 7.31-7.27 (m, 3H), 2.17 (s, 1H), 2.09-

2.02 (m, 4H), 1.91-1.84 (m, 2H), 1.81-1.75 (m, 2H); 13C-ЯМР (100 MHz, CDCl3): δ 131.9, 128.6, 

128.5, 123.2, 93.2, 83.4, 75.2, 42.8, 23.8. 

8 ‒ 1H ЯМР (400 MHz, CDCl3): δ 7.56-7.54 (m, 2H), 7.48-7.40 (m, 3H), 2.07 (s, 1H), 1.94-

1.86 (m, 2H), 1.73-1.51 (m, 7H), 1.29-1.20 (m, 1H); 13C-ЯМР (400 MHz, CDCl3): δ 130.7, 127.8, 

127.3, 121.6, 89.3, 85.7, 67.7, 44.3, 28.6, 26.4. 

9‒ 1H-ЯМР (400 MHz, CDCl3) δ 7.74-7.71 (m, 1H,), 7.48-7.45 (m, 2H), 7.33-7.30 (m, 3H), 

7.27-7.20 (m, 3H), 7.57-7.46 (m, 6H), 1,94 (s, 1H, OH), 1.41-1.48 (m, 1H), 1.08-1.30 (m, 5H). 13C-

ЯМР (400 MHz, CDCl3): δ 140.5, 139.2, 132.8, 129.2, 128.4, 128,2, 128.1, 126.4, 122.1, 88.6, 

65,4, 48.3, 24.6. 

Турли хил табиатга эга бўлган метилэтилкетон, метилизопропилкетон, 
метилучламчибутилкетон, ацетофенон, метил-п-толилкетон, метил-β-нафтилкетон, 
циклопентанон, циклогексанон ва камфорани каби айрим кетонларни Zn(OTF)2/TBAF·3H2O 

катализаторлари ёрдамида фенилацетилен билан этиниллаш реакциялари орқали юқори унум 
билан ацетилен спиртларини синтез қилишнинг янги усули тадқиқ қилинди. 

Кетонлар молекуласининг тузилиши, >С=О гуруҳига боғланган радикаллар табиати, 
ҳажми, тармоқланиши ва фазовий жойлашувининг реакциянинг боришига таъсири, 
кетонларнинг реакцион фаоллик қатори, ацетилен спиртларининг ҳосил бўлиш 
қонуниятлари аниқланди.  

Илмий тадқиқот натижалари асосида ацетилен спиртлари синтез қилишнинг энг 
муқобил шароити топилди ва реакция механизмлари тавсия этилди. Реакция тезлигига 
катализатор, эритувчилар ва бошланғич моддалар миқдори ва табиатининг таъсир этиш 
принциплари аниқланди, реакциялар фаолланиш энергиялари ҳисобланди, ацетилен 
спиртларини олишнинг нисбий самарадорлик қатори ишлаб чиқилди Унга кўра  

камфора < метилучламчибутилкетон < метил-п-толилкетон < метил-β-нафтилкетон < 
метилизопропилкетон < циклогексанон < циклопентанон < метилэтилкетон < ацетофенон 

бўйича этиниллаш реакциясини самарадорлиги ошиб бориши аниқланди. 
Синтез қилинган бирикмаларнинг тузилиши, таркиби ва тозалиги замонавий физик-

кимёвий тадқиқот усулларида ёрдамида исботланди. 

KROTON ALDEGID OLIGOMERI VA MOCHEVINA ASOSIDAGI KOMPLEKS 

HOSIL QILUVCHI IONITLARNING OLINISHI VA XOSSALARI 

Jumayeva M.R., Ostonov.F.I., Axmedov V.N., Dо‘stov H.B. 

Buxoro muhandislik – texnologiya instituti. 
Annotatsiya. Maqolada kroton aldegidning oligomerlanishida haroratning ta’siri o‘rganilgan. Oligomerning 

hosil bo‘lishi fizik va kimyoviy usullar bilan isbotlangan. Olingan oligomer mochevina bilan ta’sirlashtirilib uni Ni++ 

ioniga nisbatan sorbsion xossasi tadqiq etilgan. 

Kalit so‘zlar: kroton, kaliy gidroksid, sorbsiya,  atseton, oligomer, polimerlanish. 

 

ПОЛУЧЕНИЕ И СВОЙСТВА КРОТОНАЛЬДЕГИДНОГО ОЛИГОМЕРА И 
КОМПЛЕКСА НА ОСНОВЕ МОЧЕВИНЫ, ГЕНЕРИРУЮЩЕГО ИОНИТЫ 

Жумаева М.Р., Остонов.Ф.И., Ахмедов В.Н. Дустов Ҳ.Б. 
Бухарский инженерно-технологический институт. 

Аннотация. В статье изучено влияние температуры на олигомеризацию кротонового альдегида. 
Образование олигомера доказано физическими и химическими методами. Полученный олигомер подвергали 
воздействию мочевины и изучали его сорбционные свойства по отношению к иону Ni++. 

Ключевые слова:  кротон, гидроксид калия, сорбция, ацетон, олигомер, полимеризация. 

 

PREPARATION AND PROPERTIES OF CROTONALDEHYDE OLIGOMER AND 

COMPLEX BASED ON UREA GENERATING ION EXCHANGES 

Jumayeva M.R., Ostonov.F.I., Axmedov V.N. Dо‘stov H.B. 
Bukhara engineering technology institute. 

Abstract. The article studies the effect of temperature on the oligomerization of crotonaldehyde. The formation 

of an oligomer has been proven by physical and chemical methods. The resulting oligomer was exposed to urea and its 

sorption properties with respect to the Ni++ ion were studied. 

Key words: croton, potassium hydroxide, sorption, acetone, oligomer, polymerization. 
 

Kirish. Hozirgi davrda turli xil suvlar tarkibidan metallarni ajratib olishning so‘ggi 
zamonaviy va istiqbolli usuli bu ionitlar bo‘lib sanoatda keng qo‘llanilib kelmoqda. Bunda eritmalar 

tarkibidan metall ionlarini ajratib olishda kationitlar va kompleks hosil qiluvchi ionitlar keng 

qo‘llanadi [1-2].  

Anionitlar metall ionlari bilan komplekslar hosil qiladi bu elektrono donor gurux saqlagan 

ionitlar yordamida amalga oshiriladi. Ular  d- metall ionlarini ajratib olishda ular bilan donor-

akseptor bog‘lanishlar hosil qilib metallarni sorbsiyalaydi.  

Bir qator mualliflarning tadqiqotlari shuni ko‘rsatdiki, anionitlar bir qator metall ionlari bilan 

komplekslar hosil qilishga qodir. Bu jarayon hali etarlicha o‘rganilmagan, ammo anionitlar, ayniqsa 

